
EPPD1023: Makroekonomi

Kuliah 1: Pengenalan Kepada Makroekonomi

· Pengenalan

· Skop Kajian Makroekonomi

· Contoh Analisis Makroekonomi

· Objektif Kajian Makroekonomi

· Pembolehubah Makroekonomi

· Dasar Makroekonomi

· Pengenalan

· Makroekonomi  - bidang ilmu yang memberi tumpuan kepada hal yang berkaitan dengan isu ekonomi pada peringkat agregat seperti masalah kitaran perniagaan, pertumbuhan dan kemelesetan ekonomi, pengangguran dan inflasi.
· Skop Kajian Makroekonomi

· Cabang kajian ilmu makroekonomi memfokus kepada aspek: 
· mengkaji ekonomi daripada perspektif agregat dengan memfokus kepada prestasi keseluruhan ekonomi dan hubung kait antara pelbagai sektor yang terdapat dalam sesebuah ekonomi,

· mengkaji penentuan output atau keluaran negara dan pertumbuhan ekonomi melalui masa,

· mengkaji masalah atau isu ekonomi seperti kemelesetan, pengangguran, inflasi, imbangan pembayaran, imbangan perdagangan, kitaran perniagaan, tingkat harga agregat, perbelanjaan kerajaan, percukaian, penawaran wang dan kadar pertukaran asing, pendapatan benar, kadar upah dan penawaran buruh, dan

· mengkaji dasar yang digunakan oleh kerajaan dalam mempengaruhi dan menentukan prestasi ekonomi negara dan keberkesanannya dalam menangani atau mengatasi masalah ekonomi yang dihadapi.
· Contoh Analisis Makroekonomi

· Kajian terhadap prestasi ekonomi

· Pertumbuhan ekonomi, inflasi, pengangguran, imbangan pembayaran. 

· Kajian terhadap dasar kerajaan

· Dasar monetari,  dasar fiskal, dasar kadar pertukaran. 

· Kajian terhadap belanjawan ekonomi

· Pendapatan dan perbelanjaan kerajaan.
· Objektif Kajian Makroekonomi

· Objektif yang ingin dicapai adalah berbeza. 

· Bagi penggubal dasar, kajian ini bertujuan untuk mencari penyelesaian kepada masalah ekonomi serta memberi idea yang positif dan sesuai diaplikasikan untuk mencapai matlamat makroekonomi yang ditentukan oleh kerajaan. 
· Bagi pelajar, penyelidik dan masyarakat umum, 

· mempelajari dan mendalami kajian makroekonomi adalah penting kerana mereka merupakan agen ekonomi, bakal pemimpin atau penggubal dasar di masa hadapan. Dengan mengetahui bagaimana permasalahan makroekonomi yang dihadapi negara, penyelesaian pada peringkat individu, pasaran, industri dan negara dapat dilaksanakan. Ringkasnya setiap agen ekonomi perlu memiliki pengetahuan makroekonomi (termasuk mikroekonomi) bagi membantu pertumbuhan ekonomi yang lestari. 
· Pembolehubah Makroekonomi 
· merujuk kepada maklumat dan data statistik tentang aktiviti ekonomi. Maklumat ini digunakan untuk mengukur dan menilai pencapaian serta kecekapan kegiatan ekonomi sesebuah negara. Seterusnya, maklumat ini akan digunakan untuk tujuan perancangan ekonomi. 
· beberapa pembolehubah makroekonomi yang penting
· Pendapatan negara/keluaran negara

· Keluaran negara adalah jumlah nilai semua barang dan perkhidmatan akhir yang dikeluarkan oleh sesebuah ekonomi dalam jangka masa tertentu, biasanya satu tahun. Dua konsep keluaran yang paling biasa digunakan adalah Keluaran Dalam Negeri Kasar (KDNK) dan Keluaran Negara Kasar (KNK).
· Keluaran Dalam Negeri Kasar (KDNK) adalah nilai semua barang dan perkhidmatan akhir yang dikeluarkan oleh faktor pengeluaran yang berada di dalam sesebuah negara dalam satu tahun. Faktor pengeluaran ini dimiliki oleh rakyat tempatan dan rakyat asing.
· Keluaran Negara Kasar (KNK) adalah nilai semua barang dan perkhidmatan akhir yang dikeluarkan oleh faktor pengeluaran yang dimiliki oleh rakyat sesebuah negara dalam satu tahun. Faktor pengeluaran ini boleh berada di dalam atau di luar negara.
· Keluaran negara boleh dinyatakan dalam nilai semasa atau benar

· Keluaran negara potensi

· Tenaga buruh, gunatenaga dan pengangguran

· Tenaga buruh merujuk kepada penduduk dalam lingkungan umur bekerja 15-64 tahun (Jabatan Perangkaan, 1971:6).
· Tenaga buruh terdiri daripada mereka yang bekerja iaitu guna tenaga dan mereka yang menganggur.
· Guna tenaga merujuk kepada golongan bekerja yang terdiri daripada tenaga buruh yang bekerja untuk mendapatkan gaji atau upah (Chamhuri Siwar, et.al).
· Golongan penganggur pula merujuk kepada tenaga buruh yang sedang mencari dan mahu bekerja untuk mendapatkan tingkat gaji atau upah tertentu. Ia juga terdiri daripada tenaga buruh yang tidak mencari pekerjaan tetapi sedia bekerja jika ditawarkan pekerjaan pada tingkat upah tertentu.
[image: image3.png]PENDUDUK

<15 TAHUN 15- 64 TAHUN > 64 TAHUN

TENAGA BURUH DI LUAR TENAGA BURUH
BEKERJA MENGANGGUR

(GUNA TENAGA) (PENGANGGURAN])

GUNA TENAGA GUNA TENAGA
PENUH TIDAK PENUH




· Kadar pengangguran

· Jenis pengangguran

· Pengangguran geseran

· Pengangguran struktur

· Pengangguran kitaran

· Pengangguran teknologi

· Pengangguran bermusim

· Pengangguran tidak ketara

· Tingkat harga umum dan inflasi
· Tingkat harga ini merujuk kepada tingkat harga umum bagi satu bakul barang dan perkhidmatan. Kenaikan harga umum bermaksud kenaikan harga secara keseluruhan ke atas kebanyakan jenis barang dan perkhidmatan yang dijualbeli dalam ekonomi. Tingkat harga umum diukur dengan indeks harga pengguna (IHP). 
· Inflasi ialah suatu keadaan yang menunjukkan kenaikan harga pada tahun semasa berbanding dengan harga purata tahun sebelumnya. Inflasi diukur dengan kadar inflasi.

· Jenis Inflasi

· Inflasi tarikan permintaan

· Inflasi tolakan kos

· Inflasi diimport

· Hubungan kadar inflasi dengan nilai wang
· Apabila inflasi berlaku, nilai wang akan merosot.

· Hubungan antara pengangguran dengan inflasi

· Kadar bunga, kadar inflasi dan kesan Fisher

· Kewujudan kadar inflasi (π) menimbulkan dua konsep kadar bunga, iaitu kadar bunga pasaran atau kadar bunga nominal (in) dan kadar bunga benar (ir). Hubungan dua konsep kadar bunga dengan kadar inflasi diberi dalam persamaan berikut:
ir = in - π, (1.1)
· Imbangan pembayaran dan kadar pertukaran
· Imbangan pembayaran (IP) adalah satu penyata kewangan yang menunjukkan catatan urusniaga perdagangan antara sesebuah negara dengan negara asing dalam sesuatu tempoh, biasanya 1 tahun. Lebihan IP berlaku apabila jumlah bayaran yang diterima dari luar negeri melebihi jumlah bayaran yang dibuat ke luar negeri dalam tempoh tersebut. Sebaliknya kurangan IP bermaksud jumlah bayaran yang diterima dari luar negara adalah kurang daripada jumlah bayaran yang dibuat ke luar negara dalam tempoh itu.
· Kadar pertukaran merujuk kepada harga mata wang antara dua negara untuk membolehkan aktiviti urusniaga antara negara dilakukan.
· Kadar pertukaran ini bergantung kepada kuasa permintaan dan penawaran terhadap mata wang asing. Bagaimanapun terdapat dua (2) sistem utama yang menentukan kadar pertukaran asing, iaitu:
· Kadar pertukaran terapung atau bebas
· Kadar pertukaran terapung atau bebas ditentukan sepenuhnya oleh kuasa permintaan dan penawaran di pasaran pertukaran asing.
· Kadar pertukaran tetap
· Kadar pertukaran tetap pula berlaku dengan wujudnya campur tangan kerajaan dalam pasaran tukaran asing atau mengikut standard emas. Campur tangan kerajaan adalah untuk menetapkan kadar pertukaran pada suatu kadar yang dirasakan sesuai untuk suatu tempoh masa tertentu untuk tujuan tertentu. Misalnya pada tahun 1998 kerajaan Malaysia pernah memancang (pegging) kadar pertukaran pada suatu tingkat harga, iaitu RM3.80 = USD1 untuk menghindarkan aktiviti spekulasi mata wang yang boleh menjejaskan ekonomi negara.
· Pertumbuhan ekonomi dan kitaran perniagaan
· Pertumbuhan ekonomi merujuk kepada perkembangan aktiviti ekonomi yang menyebabkan peningkatan pengeluaran barang dan perkhidmatan serta kebajikan masyarakat. Pertumbuhan ekonomi bernilai positif dapat dicapai apabila jumlah kuantiti faktor pengeluaran meningkat.

· Dasar Makroekonomi
· Dasar sebelah permintaan.
· Dasar fiskal/dasar belanjawan
· Dasar kewangan/dasar monetari
· Kawalan langsung seperti dasar upah, dasar harga dan dasar perdagangan luar
· Dasar sebelah penawaran.
· mengubah cukai pendapatan
· mengubah cukai faktor yang diimport
· meningkatkan insentif pelaburan
· menggalakkan penyelidikan dan pembangunan
1

